Raak Betrokke By Jou Genesing & Transformasie

(Saamgestel deur Dr. Leon Pienaar, dekaan aan die Bet-El Divisie en
besturende direkteur van LEDISA Coaching Academy).

‘n Tyd gelede lees ek die lewensverhaal en getuienis van ‘n soldaat wat gedurende die
Tweede Wéreldoorlog in die geallieerde magte geveg het. Dis ‘n wonderlike getuienis van
God se genesing van iemand wat oorheers was deur wraak, verslawing aan alkohol en
vasgevang in ‘'n web van pornografie.

Hy vertel dat die oomblik toe hy sy lewe vir God gee en hy gered word, het God alle
vleeslike begeertes na al drie hierdie dinge weggeneem.

Somtyds doen God steeds wonderwerke in menselewens sonder dat ons ‘n vinger lig en
enige poging aanwend om te verander. Dit word genade genoem. Maar ongelukkig
gebeur dit nie altyd op hierdie manier nie - inteendeel dit gebeur baie min op hierdie
wyse. Meer dikwels verwag God van ons om betrokke te raak by ons eie genesing.
Hierdie Bybelstudie handel oor 'n man wat betrokke moes raak by sye eie genesing.

Skrifverwysing:

2 Konings 5: 1-19; Romaine 12: 1-2; 2 Korintiérs 10:5



Raak Betrokke By Jou Genesing & Transformasie:

1. Lees 2 Konings 5:1 en beskryf die lewe en persoon van Naaman in soveel
besonderhede as wat jy kan.

2. Naaman was ‘n mens nes ek en jy. Hy het ‘'n besige lewe gehad, maar terselfdertyd
ook heelwat probleme. Lees 2 Konings 5:2-6. Wat was Naaman se doelwit?

3. Dink nou aan jou eie lewe en doelwitte. Wat is daar in jou lewe waarvan jy graag
ontslae sal wil raak? Kom ons noem dit ‘n doelwit of probleem.




4. Lees 2 Konings 5:7-9. Veronderstel vir 'n oomblik of twee jy was in Naaman se skoene.
In plaas van melaatsheid sit jy met hierdie probleem wat jy hierbo identifiseer het. Jy
hoor dan van 'n man van God wat jou kan verander en jy gaan besoek hom by sy huis.
Wat gaan deur jou gedagtes as jy voor sy deur staan en wag dat hy oopmaak? Wat is

jou verwagting?

5. Lees 2 Konings 5:10. Is dit wat jy verwag het wanneer die deur oopgemaak word? Wat
sou jou reaksie wees as die persoon wat die deur oopmaak - nie eers die persoon wat
jy verwag het nie - jou versoek om jouself 7 keer in die rivier te gaan was om ontslae

te raak van dit waarvan jy wil ontslae raak?

6. Dink weer vir 'n oomblik of twee aan jou probleem of doelwit. Wat is jou verwagting
van God as jy hierdie Bybelstudie doen? Verwag jy ‘'n maklike antwoord? Indien wel,

dink jy jou verwagtinge is realisties?

7. Lees 2 Konings 5:11-12. Waarom dink jy het Naaman op hierdie manier reageer op
Elisa se instruksies?




8. Dink nou weer aan jou eie probleem of doelwit. Het jy al ooit probeer om dit te bereik
of ontslae te raak daarvan? Indien wel, hoe het jy reageer toe jy dit nie onmiddelik kon
regkry nie?

9. Hoekom dink jy God het Naaman nie onmiddelik genees nie? Waarom het Hy van
Naaman verwag om betrokke te raak by sy eie genesing?

10. Lees 2 Konings 5:13-15. Het God uiteindelik vir Nadman genees?

11. Dink jy God sou Nadman genees het indien Nadaman nie gedoen het soos Elisa versoek
het nie? Hoekom nie, of indien jy dink dit sou wel gebeur het, waarom dink jy so?

12. Wat dink jy sou gebeur het indien Naaman na die derde of vierde was ongeduldig
geraak het omdat sy genesing nie vining genoeg na sy sin gebeur het nie? Dink jy sy
ongeduld sou sy genesing verhoed het? Waarom dink jy so?




13. Wat was Naaman se rol in die genesingsproses? Wat was God se rol?

14. Was Naaman genees uit eie krag of deur God se krag?

15. Dink vir 'n paar minute oor jou eie lewe. Wat is daar alles waarvan jy genees moet
word? Maak ‘n kort lysie met drie of vier dinge as beginpunt. Is jy bereid om tedoen
wat God van jou vra ten einde ontslae te raak hiervan en te verander?

16. Lees nou Romeine 12:1-2 en 2 Korintiérs 10:5 en skryf hierdie gedeeltes woordeliks
neer. Dit is God se resep vir jou om betrokke te raak by jou eie transformasie- of
genesingsproses.

17.1s jy bereid om daarvoor te werk deur in God se Woord te “bly”, geestelike wapens op
mte neem en jy gedagtes oor en oor te vernuwe - self al vra dit Geduld en neem langer
as wat jy gedink en gehoop het?




18. Wat dink jy sal gebeur indien jy bereid is om betrokke te raak by jou eie genesing en
transformasie?

19. Wat dink jy sal gebeur indien jy nie bereid is om betrokke te raak by jou eie genesing
en transformasie nie?

Ons 7-Dae gratis e-pos kursus verskaf enkele bestandele vir die resep
vir transformasie en vernuwing van gedagtes soos aangetref in
Romeine 12:1-2 en 2 Korintiérs 10:5. Sluit by ons aan deur die volgende
artikel te lees en aan die einde van die artikel te registeer vir hierdie
gratis 7-dae e-pos kursus.

https://www.bet-el.co.za/hoe-om-jou-gedagtes-gevange-te-neem/




